
Andà a vaiôn 
 
Vuriss andâ a vaiòn 
cme quand sera ragass; 
ciapâ una strâ 
cla vaga un duv la völ. 
E po 
quand son astrac 
culgâm in sla riva d'un canâl 
pansa a pr’âria 
guardâ il nüval chi vann... 
Ho sêinpar invidiâ il nüval 
parche i vann in dua ag pâr e ’g piâs. 
Vuriss andâ a vaiôn 
cme una vota 
col sarvell pin ad fantasìi 
e in sacoza un curtlêin 
e un toc da spâg... 
Suta '1 sul c’at pela 
trât il scârp in si' spall, 
curr adré '1 vers dill sigàl 
e po fermât’ 
a pissâ in s’un mücc ’d géra. 
Andâ a vaiôn cme un can 
sêinza né incô né dman: 
trâ via la paüra d’andâ in pension 
ac l'è un’âtra manera d’andâ a vaiôn! 
 


